
6-12 NO TETEPA
TAO�A RAU BIBILIA � DEUTERONOMI
33-34
“A imi i te haapuraa i roto i te ‘rima
mure ore’ o Iehova”
it-2-F 1200
Iesuruna
E parauhia no Iseraela. I roto i te Septante,
e faaohipahia “Iesuruna” no te tahi mea
“herehia.” E haamana�o te reira ia Iseraela
ua maiti Iehova ia ratou ei nunaa no ta �na
faufaa e mea titauhia ı̈a ia afaro noa ratou.
(De 33:5, 26; Isa 44:2) I roto i te Deutero-
nomi 32:15, ua faaohipahia te i�oa Iesuru-
na no te vahavaha ia Iseraela, aita hoi ra-
tou i pee maite i te mau aratairaa a te Atua,
ua faarue ratou i to ratou Atua poiete e ua
vahavaha ratou i to ratou Faaora.

rr-F 120
E faatia o �na ia tatou i nia
E rave rahi senekele hou te tau o Ezekiela,
ua parau te peropheta Mose e mana to Ie-
hova no te faaohipa i to �na puai no te tau-
turu i to �na nunaa, e te hinaaro mau ra o
�na e na reira. Ua papai Mose: “E haapuraa
te Atua mai tahito mai â, to raro a�e ia oe
to �na rima mure ore.” (Deut. 33:27) Ia fa-
riu tatou ia Iehova ra i te taime ahoaho, e
tuu o �na i to �na rima i raro a�e ia tatou, e
amo o �na ia tatou e e faatia o �na ia tatou
i nia.—Ezk. 37:10.

Te mau poe pae varua
it-2-F 312 par. 4
Mose
Ua pohe Mose i te 120raa o to �na mata-
hiti. Te parau ra te Bibilia: “Aita to �na mata

i mohimohi na, e aita to �na puai i faarue
na ia �na.” Ua huna Iehova ia Mose i te hoê
vahi aita te taata i ite. (De 34:5-7) E au ra
e aita Iehova i hinaaro ia haamori te ati
Iseraela i te menema o Mose. Tera mau na
hoi te hinaaro o te Diabolo, no reira Iuda,
te teina o Iesu i papai ai: “Area Mihaela te
melahi rahi, i to raua te Diabolo mârôraa
no nia i te tino o Mose, aita ı̈a i faahapa
noa ��e ia �na e i faaino atu. Ua na ô atu râ:
‘Na Iehova e faahapa ia oe.’ ” (Iud 9) Hou
a tomo ai i te fenua o Kanaana i raro a�e i
te aratairaa a Iosua, ua haapao Iseraela i
te hoê tau ta�iraa e otoraa no Mose e 30
mahana te maoro.—De 34:8.

20-26 NO TETEPA
TAO�A RAU BIBILIA � IOSUA 3-5
“E haamaitai Iehova i te mau ohipa ta
tatou e rave no to tatou faaroo”

it-2-F 63
Ioridana
I te pae o te miti o Galilea, 1 tae atu 3 me-
tera te hohonu o te anavai o Ioridana e e
27 tae atu 30 metera te aano. I te tau uaa-
raa tiare, e manii mai te pape, e hohonu e
e aano atu â te anavai. (Ios 3:15) Mea atâ-
ta no te ati Iseraela ia na roto atu i tera
mau taime, piri iho â râ i te oire o Ieriko.
Mea puai te anavai e ua paremo te tahi
mau taata. Tera râ, ua tapea semeio Ieho-
va i te anavai ia nehenehe te ati Iseraela
e haere i te tahi atu pae na nia i te fenua
mǎrô. (Ios 3:14-17) Tau senekele i muri a�e,
ua tupu faahou teie semeio no Elia e no
Elisaia.—Ar2 2:7, 8, 13, 14.

Faahororaa no te Faaineineraa
no te putuputuraa Oraraa e taviniraa



4-10 NO ATOPA
TAO�A RAU BIBILIA � IOSUA 8-9
“Eaha te haapii mai i te aamu o te ati
Gibeona?”

it-1-F 1046
Gibeona
Ratou e o Iosua. I te tau o Iosua, o te
ati Hevi tei noho na i Gibeona, hoê o na
hitu nunaa ati Kanaana tei faataahia no te
haamouraa. (De 7:1, 2; Ios 9:3-7) E parau-
atoa-hia na to Gibeona “e ati Amori.” E au
ra e, i tahito ra, e parauhia na te reira no te
mau nunaa ati Kanaana taatoa. (Sa2 21:2;
hi�o atoa Ge 10:15-18; 15:16.) Taa ê atu i te
feia ati Kanaana, ua taa i to Gibeona e noa
�tu mea puai e mea mana ratou, eita ratou
e upootia i nia ia Iseraela, na Iehova hoi e
aro no to �na nunaa. No reira, i muri a�e i
te haamouraahia Ieriko e Ai, tono maira te
mau tane no Gibeona vetahi no te taparu
ia Iosua ia vai hau noa e o ratou. E au ra
e no ǒ mai ratou i te mau oire ati Hevi
o Kephira, Beerota e Kiriata-iearima. (Ios
9:17) Ma te tiaa e te ahu tahito, te pute
uaina mahae, te pute maa tahito e te fa-
raoa mǎrô e purehu hanoa, ua parau te
mau vea no Gibeona e no te hoê fenua
atea mai ratou. Te auraa ı̈a e ere teie i te
hoê fenua tei faataahia no te haamouraa.
Ua faaite ratou e ua taa ia ratou na Ieho-
va i tairi ia Aiphiti e i na arii ati Amori, oia
hoi o Sihona e Oga. Ua haro�aro�a ratou ei-
aha e faahiti i tei tupu i Ieriko e Ai, aita
hoi teie parau apı̂ i tapae atura i te “fenua
atea roa” ta ratou e parau ra. Paraparau
atura ı̈a te mau tia Iseraela e faaau atura
i te tahi faufaa e o ratou ia ora noa ratou.
—Ios 9:3-15.

Te mau poe pae varua

it-2-F 523
Tarı̂raa
Ia au i te ture ta Iehova i horoa ia Iserae-
la, e tarı̂hia te tahi mau taata ohipa ino i
nia i te hoê pou i muri a�e i to ratou haa-
poheraahia, a riro atu ai ei “mea faufau no
te Atua.” E faaararaa teie no te taata atoa.
E haapouhia râ te tino pohe hou a po ai e
e hunahia. Ia vaiiho-noa-hia te tino i nia i
te pou i te po taatoa, e haaviivii te reira i
te fenua ta te Atua i horoa i te ati Iseraela.
(De 21:22, 23) Ua pee ı̈a te ati Iseraela i
tera faaueraa noa �tu e ere te taata tei ta-
rı̂hia i te Iseraela.—Ios 8:29; 10:26, 27.

A RAVE MAITE I TA OE TAVINIRAA
Oreroraa parau

it-1-F 76
Faufaa
E faaauraa parau i rotopu e piti aore ra hau
atu taata no te rave i te tahi mea aore ra
eita. Ua faaohipahia te ta�o Hebera berith
e 280 taime i roto i te mau Papai Hebera
(80 taime i roto i na pae buka a Mose). E
faufaa te auraa matamua o tera ta�o He-
bera e te piri atoa ra te reira i te parau faa-
au mana. Ia au i te hoê vea Marite, ua ite-
hia te faahitiraa matamua o te parau o te
faufaa i nia i te tahi mau pǎpǎ ofai aita i
faahitihia i roto i te Bibilia. Ua itehia mai te
reira i 1927 i te hoê oire piri ia Hamata. Te
na ô ra te vea mea ohie ia taa i te papairaa
e vai ra i nia i na pǎpǎ e piti [15 pǎpǎ ofai
tei itehia mai]. E tapura i�oa to nia i te pǎpǎ
matamua. E tapura maa to nia i te tahi atu
pǎpǎ ofai. E parau faaau ı̈a teie e rave te
mau taata i tapa�ohia te i�oa i nia i te pǎpǎ

matamua i te tahi ohipa . . . e e faatamaa-
hia ratou ia au i te tapura maa e vai ra i nia
i te piti o te pǎpǎ. E ere i te ohipa hauti teie
parau o te faufaa i ǒ te ati Iseraela.—Bul-
letin of the American Schools of Oriental
Research, Fepuare 1951, api 22.

it-1-F 81 par. 2
Te tahi atu mau faufaa. (a) Ua faaau Io-
sua e te mau raatira Iseraela i te tahi fau-
faa e to Gibeona ia ora noa ratou. Parau
mau, ua faaau ratou i tera faufaa ma te
ore e ite ua haavarehia ratou, e ati Kana-
ana hoi taua feia ra no Gibeona e ua faaue
Iehova ia haamou ia ratou. (Ios 9:3-15)
Aita to Iseraela i haapohe i to Gibeona, ia
au i te parau ta ratou i faaau. Ua faariro-
hia râ to Gibeona ei ohi vahie e ei tii pape
na te amuiraa taatoa. (Ios 9:16, 19-21, 23,
27) Ua haapao iho â to Iseraela i ta ratou
faufaa e, i muri a�e, ua aro ratou no te pa-
ruru i to Gibeona.—Ios 10:6, 7.

11-17 NO ATOPA
TAO�A RAU BIBILIA � IOSUA 10-11
“Na Iehova e aro no Iseraela”

it-1-F 48
Adoni-zedeka
E arii no Ierusalema i te tau a fatu ai te ati
Iseraela i te Fenua tǎpǔhia. Ua amui Ado-
ni-zedeka i te tahi mau faatereraa arii i te
pae tooa o te râ o te anavai Ioridana no
te tapea i te nuu a Iosua. (Ios 9:1-3) Ua
faaau râ to Gibeona i te hau ia Iosua. Ia
ore te tahi atu mau nunaa ia turu ia Iosua,
ua amui Adoni-zedeka i ta �na nuu i ta te
tahi atu na arii ati Amori e maha, ua haa-
ati o �na ia Gibeona e ua aro atu. Ua faa-
ora Iosua i to Gibeona e ua tairi o �na i te

mau nuu a te enemi. Horo atura na arii e
pae e tapuni i roto i te hoê ana i Makeda,
i reira ratou i tapeahia �i. E i mua i ta �na
nuu, ua haapohe Iosua ia Adoni-zedeka e
te tahi atu e maha arii e ua tarı̂hia ratou i
nia i te pou. I muri iho, ua toarahia to ra-
tou tino pohe i roto i te ana ei menema no
ratou.—Ios 10:1-27.

it-1-F 1028ˆ
Ua paari
Faaohipahia e Iehova. Ua faaohipa Ieho-
va i te ûa paari no te faatupu i ta �na parau
e no te faaite i to �na puai rahi. (Sl 148:1,
8; Isa 30:30) Te tupuraa matamua, no te
hitu ı̈a o te ati i roohia Aiphiti. Ua tuino
te hoê ûa paari i te mau raau tupu atoa,
ua fatifati te mau tumu raau e ua pohe te
mau taata e te mau animara i roto i te mau
faaapu. Ua paruruhia râ te ati Iseraela i
Gosena. (Ex 9:18-26; Sl 78:47, 48; 105:32,
33) I muri a�e, i te Fenua tǎpǔhia, ua hi-
naaro e pae arii ati Amori e aro i to Gibeo-
na. Ua paruru râ Iosua e te nunaa o Ise-
raela ia ratou e ua faatopa Iehova i te ûa
paari no te haamou i te enemi. Ua rahi a�e
te feia i pohe i te ûa paari i te feia i pohe
i roto i te aroraa.—Ios 10:3-7, 11.

Te mau poe pae varua

w09-F 15/3 32 par. 5
Uiraa a te feia taio
Noa �tu ua faahitihia te tahi mau buka i
roto i te Bibilia e nehenehe te reira e tia-
turihia, e ere te auraa na Iehova i turai i te
tahi mau taata ia papai i te reira. Ua faa-
herehere maitai râ Iehova i te mau papai
atoa e vai ra ta �na “parau” i roto, e “e vai
noa” ta �na parau “e a muri noa �tu.” (Isa.
40:8) Oia mau, ta Iehova i hinaaro e faaite

i roto i ta �na 66 buka Bibilia, ua navai roa
ia aravihi tatou “e ia ineine roa no te mau
ohipa maitatai atoa.”—Tim. 2, 3:16, 17.

18-24 NO ATOPA
TAO�A RAU BIBILIA � IOSUA 12-14
Te mau poe pae varua

it-1-F 1032
Gebala
Ua faataa Iehova i “te fenua o te ati Ge-
bala” i rotopu i te mau fenua ta Iseraela e
fatu i te tau o Iosua. (Ios 13:1-5) Te vai ra
o te parau ra aita e tano ra tera parau no
te mea tei te pae apatoerau te oire o Ge-
bala e mea atea roa ia Iseraela, oia hoi piri
i te 100 km ia Dana, e aita atoa Iseraela i
fatu i tera oire. Te parau ra te tahi feia tua-
tapapa Bibilia e ua ino te otaro o te mau
papai Hebera i tera irava e teie tei taiohia
na mua a�e: “te fenua piri ia Lebanona,”
aore ra ‘e tae roa �tu i te otia o te ati Ge-
bala.’ Tera râ, mea faufaa roa ia tapa�o e
ua papaihia te Iosua 13:2-7 mai te mea ra
e faatupu Iehova i ta �na parau mai te peu
noa e haapao Iseraela i ta �na mau ara-
tairaa. No to �na paha ı̈a faaroo ore i ore
ai Iseraela i fatu ia Gebala.—Hi�o atoa Ios
23:12, 13.

25-31 NO ATOPA
TAO�A RAU BIBILIA � IOSUA 15-17
“A paruru i to oe tuhaa”

it-1-F 1101 par. 2
Heberona
A nuu noa �i te ati Iseraela i te pae apatoa
no Kanaana, ua faataa ratou i to Hebero-
na e to ratou arii (eita e ore e huaai no

Hohama) no te haamouraa. (Ios 10:36, 37)
Noa �tu râ ua upootia Iseraela e Iosua i nia
i te mau ati Kanaana, e au ra e aita ratou
i haamau oioi i te puhaparaa no te tiai i te
mau vahi i fatuhia e ratou. Ua ho�i mai hoi
te ati Anaka e faaea i Heberona peneia�e i
te taime a haere ai ratou e aro i te tahi atu
mau nunaa. No reira i titauhia �i ia Kaleba
(aore ra te tahi atu mau tane ati Iuda i raro
a�e i te aratairaa a Kaleba) ia haru mai i te
oire i to ratou rima. (Ios 11:21-23; 14:12-
15; 15:13, 14; Tav 1:10) Ua tufahia Hebero-
na na Kaleba no te opu o Iuda. I muri iho
râ, ua haamo�ahia taua oire ra ei oire haa-
puraa. E oire no te mau tahu�a atoa te rei-
ra. Tera râ, “te mataeinaa” o te oire o He-
berona e te mau oire rii i pihai iho, ua vai
noa ı̈a ei faufaa na Kaleba.—Ios 14:13, 14;
20:7; 21:9-13.

it-2-F 1097
Ohipa faahepohia
I te tau o te Bibilia, mea matauhia ia rave
i te feia o tei faatı̂tı̂hia no te “ohipa faa-
hepohia.” (De 20:11; Ios 16:10; 17:13; Ese
10:1; Isa 31:8; Oto 1:1) I te tau a faatı̂tı̂ ai
Aiphiti i te ati Iseraela, ua ravehia ratou no
te patu i te tahi mau vairaa tao�a na Pito-
ma e Ramese. (Ex 1:11-14) I te tomoraa te
ati Iseraela i te Fenua tǎpǔhia, aita ratou i
faaroo ia Iehova i te faaueraa o �na ia haa-
mou i te ati Kanaana. Ua faatı̂tı̂ te ati Ise-
raela ia ratou e ua faarave ia ratou i te ohi-
pa. Mea na reira Iseraela i haamata �i i te
haamori i te mau atua hape. (Ios 16:10;
Tav 1:28; 2:3, 11, 12) Ua tamau te arii So-
lomona i te rave i to ratou huaai, oia hoi
te ati Amori, te ati Heta, te ati Perizi, te ati
Hevi e te ati Iebusi, no te ohipa faahepo-
hia.—Ar1 9:20, 21.



it-1-F 390 par. 4
Kanaana
Noa �tu mea rahi te ati Kanaana tei ora mai
i te tomoraahia to ratou fenua, ua nehe-
nehe noa â e parauhia “ua horoa . . . Ie-
hova no Iseraela i te fenua taatoa ta �na i
horeo i to ratou mau tupuna e horoa,” ua
horoa oia ia ratou “i te faafaaearaa i te
mau vahi atoa,” e “aita hoê parau fafau i
ore i tupu i te mau parau fafau maitai atoa
ta Iehova i fafau i te nunaa o Iseraela, ua
tupu pauroa te reira.” (Ios 21:43-45) Ua
mǎta�u to ratou mau enemi ati a�e ia ratou.
Aita roa �tu tera mau nunaa i riro ei mǎta�u-
raa no te ati Iseraela. Na mua �tu, ua parau
te Atua e “tiahi riirii” o �na i te ati Kana-
ana, eiaha te fenua ia vai ano a aere atu ai
te mau animara taehae. (Ex 23:29, 30; De
7:22) Parau mau, e mauhaa tama�i faahia-
hia ta te ati Kanaana, oia atoa te pereoo
tama�i e te �o�e i nia i te huira. Tera râ, aita
e nehenehe e parau aita Iehova i tapea i ta
�na parau i te oreraa i haere i te ati Iserae-
la ia haru pauroa te mau fenua. (Ios 17:16-
18; Tav 4:13) Tera râ, te faaite mai ra te Bi-
bilia i te tahi mau tupuraa ua pau Iseraela
i mua i to ratou mau enemi no to ratou tai-
va.—Nu 14:44, 45; Ios 7:1-12.

Te mau poe pae varua

w15-F 15/7 32
Ua ite anei oe?
I tahito ra, mea rahi anei te tumu raau i
Iseraela?
TE FAAITE ra te Bibilia mea rahi te uru raau
i te Fenua tǎpǔhia e mea “pue” te tumu
raau. (Arii 1, 10:27; Ios. 17:15, 18) Tera râ,
ia ite te taata e te varavara noa �tu ra te

mau tumu raau na tera mau vahi, mea fifi
ia tiaturi i tera parau.
Ia au i te buka Te oraraa i Iseraela i te
tau o te Bibilia (Beretane), te faataahia ra
“mea tiapai te mau uru raau i te tau o Ise-
raela i tahito ra, e ua hu�a roa i teie ma-
hana.” E uru paina to nia i te mau vahi tei-
tei, e tumu alona no Paretetina, e te tumu
pı̂tâ. I te Sephela, te hoê vahi aivi i ropu i
te tuhaa mou�a o Iuda e te pae miti o Me-
diteranea, ua aere te mau tumu sukamino.
Ia au i te buka Te mau raau tupu i roto i
te Bibilia (Beretane), aita e tumu raau faa-
hou i te tahi mau vahi i Iseraela. No te
aha? Te faataa ra te buka: “Ua hauti noa te
taata i te mau uru raau, no te faaapu anei,
no ta ratou mau nǎnǎ, e ia noaa mai te
raau no te hamani i te fare e no te vahie.”

